
Заманбап адис билимин кесиптик көйгөйлөрдү чечүү-

гө колдоно билген, жоопкерчиликтерди өз мойнуна алган 

адис болуусу зарыл. Кесиптик компетентүүлүктү калып-

тандыруу жогорку окуу жайларында ар кандай багыттар 

боюнча студенттерди даярдоонун максаты жана милде-

ти болуп саналууда. Окуу процеcсинин жүрүшүндө сту-

дент компетенцияларга ээ болот, ал эми компетенттүү-

лүк окутуунун практикалык бөлүгүндө бекемделет. Ошон-

дуктан илимий-изилдөө иштерди аткаруу, талаа практи-

каларын өтүү мезгилинде компетенциялар компетенттүү-

лүккө айланат. Студенттердин кесиптик компетенцияла-

рын “Омурткасыздардын зоологиясы” дисциплинасынын 

ар бир сабагын окутууда өнүктүрүүгө болот жана аларды 

теориялык билимдерди берүү жана изилдөөчүлүк иштерди 

уюштуруу аркылуу ишке ашырууга болот. Кесиптик ком-

петенцияны кесиптик милдеттерди чечүүдө тажрыйба-

нын, жөндөмдүүлүктүн жана билимдердин негизинде иш 

алып баруу жөндөмдүүлүгү катары кароого болот.  

Негизги сөздөр: биология, билим берүү, омурткасыз-

дардын зоологиясы, окутуу ыкмалары, компетенция, кесип-

тик компетенция, педагогикалык ишмердүүлүк, изилдөөчү-

лүк иштер, байкоо. 

Современный специалист должен уметь применять 

свои знания для решения профессиональных проблем, брать 

на себя ответственность. Формирование профессиональ-

ных компетенций является целью и задачей подготовки 

студентов по различным направлениям в высших учебных 

заведениях. В процессе обучения студент приобретает 

компетенции, а компетентность закрепляется в практи-

ческой части обучения. Поэтому в период выполнения науч-

но-исследовательских работ, прохождения полевых прак-

тик компетенции превращаются в компетентность. Про-

фессиональные компетенции студентов можно развивать 

на каждом занятии дисциплины «Зоология беспозвоноч-

ных» и можно реализовать их через передачу теоретиче-

ских знаний и организацию исследовательской работы. 

Профессиональную компетентность можно рассматри-

вать как способность проведения работ на основе опыта, 

умения и знаний в решении профессиональных задач.  

Ключевые слова: биология, образование, зоология бес-

позвоночных, методы обучения, компетенция, профессио-

нальная компетенция, педагогическая деятельность, иссле-

довательские работы, наблюдение. 

A modern specialist should be able to apply their know-

ledge to solve professional problems and take responsibility. 

The formation of professional competencies is the goal and task 

of training students in various fields in higher education institu-

tions. In the course of training, the student acquires competen-

cies, and competence is fixed in the practical part of training. 

Therefore, in the period of performing research work, passing 

field practices, competence, turns into competence. Students 

professional competencies can be developed at each lesson of 

the discipline «Invertebrate Zoology» and can be implemented 

through the transfer of theoretical knowledge and the organi-

zation of research work. Professional competence can be 

considered as the ability to carry out work based on experience, 

skills and knowledge in solving professional problems.  

Key words: biology, education, invertebrate zoology, tea-

ching methods, competence, professional competence, pedago-

gical activity, research work, observation. 

Киришүү. Республикада акыркы жылдарда ка-

был алынган документтерге ылайык атаандаштыкка 

жөндөмдүү адистерди даярдап чыгуу бүгүнкү күндүн 

талабы болууда. Мезгилдин талабына жооп берген 

адис жөнөкөй, билимин кесиптик көйгөйлөрдү че-

чүүгө колдоно билген, жоопкерчиликтерди өз мойну-

на алган адис болуусу зарыл. Учурда иш берүүчүлөр-

гө да өнүгүп жаткан маалымат дүйнөсүндө өзүн-өзү 

окутууга, өнүктүрүүгө даяр, чыгармачыл инсан керек. 

Натыйжада бүтүрүүчүнүн даярдыгынын сапаты алар-

дын окуу ишмердүүлүгүнүн жыйынтыгы, ошондой 

эле алар ээ болгон “компетенциялардын” жана “ком-

петенттүүлүктөрдүн” топтому менен бааланат.  

Бүгүнкү күндөгү технологиялардын тез өнүгүү-

сү сапаттуу билим берүүнү жана биринчи кезекте, та-

бигый илимдер багытындагы билимдүү кызматкер-

лердин санынын көбөйүүсүн талап кылып жатат. 

Акыркы жылдардагы көптөгөн изилдөөлөр бул ба-

гыттардагы окутуу сферасындагы жаш адистердин 

кызыгуусу төмөндөп жаткандыгын белгилейт. Бул 

кырдаалды окутуунун сапатын жогорулатуунун, ин-

новациялык ыкмаларды жана окутуунун каражатта-

рын киргизүүнүн, ошондой эле практикалык иштерди 

жана эксперименттерди колдонуунун эсебинен гана 

чечүүгө болот [1]. 

Билим берүүдөгү компетенттүүлүк мамиле, аны 

ишке ашыруу боюнча көптөгөн изилдөөлөр жүргүзү-

лүп келет. Зимняя И.А. билим берүүдөгү компетент-

тик мамиленин түзүлүүсүнүн үч этабын бөлүп карайт 

[2]. 

Биринчи этап ‒ 1960-1970-жж., Хомский Н., 

Уайт Р. тарабынан илимий аппаратка компетенция ка-

тегориясынын киргизилүүсү, компетенция жана ком-

петенттүүлүк түшүнүктөрүн тактоо өбөлгөлөрүнүн 

түзүлүүсү менен мүнөздөлөт.  

Экинчи этап – 1970-1990-жж., социалдык компе-

тенциялардын жана компетенттүүлүктөрдүн аныкта-

масынын мазмуну иштелип чыгат, компетенция жана 

компетенттүүлүк категориялары тилди окутуунун 

теориясында жана практикасында, менеджментте 

колдонулган.  

Үчүнчү этап – 1990-жылдардан башталат, А.К. 

Маркованын, Л.М. Митинанын, А.В. Хуторскийдин 

(2002), А.А. Вербицскийдин компетенттүүлүктү би-

лим берүүгө илимий категория катары киргизүүгө 

байланышкан эмгектеринин пайда болуусу менен мү-

нөздөлөт. Бул мезгилде изилдөөчүлөр билим берүү-

дөгү максатка жетүүчү жаңы тип катары компетент-

тик мамиле жөнүндө айта башташкан. 

В.А. Сластенин педагогикалык ишмердүүлүккө 

даярдыкты субъекттин белгилүү образдагы жана ой 

жүгүртүүдөгү өзгөчө психологиялык абалы деп атайт. 

“Мугалимдин кесиптик компетенциясы” түшүнүгү-

нүн кесиптик ишмердүүлүгүн ишке ашыруу анын ке-

сипкөйлүгү менен мүнөздөлөт.  

В.А. Сластениндин көз-карашы боюнча муга-

лимдин кесиптик компетенциясынын структурасы 

педагогикалык ишмердүүлүккө даярдоо структурасы 

катары каралуучу педагогикалык жөндөмдүүлүктөр 

аркылуу ачылат. Ал педагогикалык ишмердүүлүктү 

төрт топко бөлөт: 

‒ тарбиялоо процессинин мазмунун педагогика-

лык милдеттерге «өткөрүү» жөндөмдүүлүгү; 

‒ логикалык бүткөн педагогикалык системаны 

иштеп чыгуу жана аларды ишке ашыруу жөндөмдүү-

лүгү; 

‒ тарбиянын компоненттери жана факторлору-

нун ортосундагы өз ара байланышты аныктоо жана 

аларды ишке ашыруу жөндөмдүүлүгү; 

‒ педагогикалык ишмердүүлүктү эсепке алуу жа-

на жөндөмдүүлүктөрдү баалоо [3]. 

Студенттердин кесиптик компетенцияларын ка-

лыптандыруунун төмөнкүдөй этаптарын ажыраты-

шат: 

1. “Баштапкы этап” ‒ мотивациялык компонент 

калыптандырылат; 

2. “Адаптивдик этап” ‒ кесиптик компетенция-

нын мотивациялык компонентин өнүктүрүү; 

3. “Когнитивдик этап” ‒ билимдерди топтоо б.а. 

компетенциянын когнитивдик компонентин калып-

тандыруу; 

4. “Рефлексивдик этап” ‒ билим берүүчүлүк 

ишмердүүлүктүн талаптарын актуалдаштыруу жана 

компетенциянын когнитивдик компонентин өнүктү-

рүүнү улантуу; 

5. “Ишмердүүлүктүк этап” ‒ кесиптик компе-

тенциянын ишмердүүлүктүк компонентин, студент-

тердин дисциплиналарды окуп-үйрөнүүгө чыгарма-

чылык мамилесин калыптандыруу [4]. 

Кесиптик компетентүүлүктү калыптандыруу жо-

горку окуу жайларында ар кандай багыттар боюнча 

студенттерди даярдоонун максаты жана милдети бо-

луп саналууда. 550100 «Табигый илимий билим бе-

рүү» багыты боюнча билим алган студенттердин ке-

сиптик компетенцияларын өнүктүрүүнү «Омуртка-

сыздардын зоологиясы» дисциплинасын окутуу аркы-

луу ишке ашыруу максатын койдук. «Омурткасыздар-

дын зоологиясы» курсу жогоруда аталган адистик 

боюнча студенттердин биринчи окуу жылында окуту-

луучу биологиялык дисциплиналардын бири, «Зооло-

гия» интеграцияланган дисциплинасынын биринчи 

бөлүгү болуп саналат. Окуу планы боюнча 6 кредит 

пландаштырылган, эмгек сыйымдуулугу боюнча 180 

саат, анын ичинен 48 саат лекция, 42 саат практика-

лык-лабораториялык сабактар, 90 саат студенттердин 

өз алдынча иштери. Бул курстун материалы дээрлик 

бардык жаныбарлар дүйнөсүн камтыйт (хордалуулар 

тибинен башкасы) жана ар кандай жаныбарлардын 

жеке өрчүүсүнүн ар кандай этаптарындагы түзүлүшү, 

классификациясы, жашоо образы, алардын келип чы-

гышы жана эволюциясы боюнча маалыматтарды кам-

тыйт. Аталган адистиктеги кесиптик компетенциялар 

КР Билим берүү жана илим министрлигинин 2015-

жылдын 15-сентябрындагы №1179/1 буйругу менен 

бекитилген мамлекеттик билим берүү стандартынын 

талаптарына ылайык ишке ашырылат. Ушул доку-

менттин негизинде түзүлгөн окутуучунун жумушчу 

программасына ылайык студент бир катар кесиптик 

компетенцияларга ээ болуусу зарыл. Мисалы, 

«Омурткасыздардын зоологиясы» дисциплинасын 

окутууда калыптандырылуучу кесиптик компетен-

циялар төмөнкүлөр: окуу планына ылайык програм-

манын темаларынын жана бөлүмдөрүнүн өзгөчөлү-

гүн эсепке алуу менен предмет (предметтер) боюнча 

окуу сабактарын пландаштырууга жөндөмдүү (КК-6), 

биологиядагы, географиядагы, химиядагы жана физи-

кадагы предмет аралык байланыштарды ишке ашы-

руу үчүн табият таануунун жана так илимдердин за-

манбап негиздерин колдонууга жөндөмдүү (КК-11), 

органикалык дүйнөнүн жана экосистемалык мамиле-

нин өнүгүү мыйзам ченемдүүлүктөрү жөнүндөгү би-

лимдерге ээ (КК-15) ж.б. 

Студенттердин кесиптик компетенцияларын 

“Омурткасыздардын зоологиясы” дисциплинасынын 

ар бир сабагын окутууда өнүктүрүүгө болот. Окуу 

процессинин жүрүшүндө студент компетенцияларга 

ээ болот, ал эми компетенттүүлүк окутуунун практи-

калык бөлүгүндө бекемделет. Ошондуктан илимий-

изилдөө иштерин аткаруу, талаа практикаларын өтүү 

мезгилинде компетенциялар компетенттүүлүккө ай-

ланат.  

Материал жана методика. Омурткасыздардын 

зоологиясын окутууда студенттердин кесиптик ком-

петенцияларын өнүктүрүүнү теориялык билимдерди 

берүү жана изилдөөчүлүк иштерди уюштуруу аркы-

луу ишке ашырылды.  

“Бир клеткалуулар”, “Курттар”, “Жумшак дене-

лүүлөр”, “Муунак буттуулар” темаларын окутууда 

изилдөөбүздүн максатына ылайык сабактын иштел-

мелерин иштеп чыгып, студенттерге сунуштадык. Бул 

сабактарды өтүүдө “Инсерт”, “Кластер”, “Кабарла-

шып окуу”, “Чаташкан логикалуу чынжыр”, “Аргу-

менттүү эссе” сыяктуу ыкмалар колдонулду. Бул ык-

малардын жардамында студенттер ѳз оюн эркин ай-

тууга, аны жуптарда жана топтордо талкулоодо ак-

тивдүү катышууга, сунуштарын далилдүү айтып бе-

рүүгѳ, бири-биринин пикирин кунт коюп угууга жана 

бири-бирине сый-урмат менен мамиле кылууга үйрѳ-

нүштү. Мындан сырткары студенттер менен изилдөө-

чүлүк иштер уюштурулду.  

Азыркы мезгилде педагогикада изилдөөчү иш-

мердүүлүктүн түрлөрүн аныктоонун ар кандай типте-

ри бар. Аларга сабак учурунда да, сабактан тышкаркы 

убакта да өткөрүлүүчү төмөнкүдөй түрлөрдү киргизи-

шет: изденүүчүлүк, эксперименталдык, долбоордук, 

техникалык чыгармачылык ж.б. [5]. Натыйжада изил-

дөөнү таанып-билүүчүлүк активдүүлүгүн жогорула-

туучу жана студенттердин көз-карашын, баалоосун 

жана жүрүм-турумун өзгөртүүгө багытталган актив-

дүү окутуу методу катары карашат. Изилдөөчүлүк 

ишмердүүлүктү уюштуруу үчүн кызматташып оку-

тууга, проблемалык маселелерди чечүүгө жана дол-

боорлорду иштеп чыгууга багытталган инсанга ба-

гытталган технологиянын элементтерин колдонуу 

жакшы натыйжаларды берет.  

Студенттердин изилдөөчүлүк иштерин уюшту-

руу ӦkoFlussPlan долбоорун ишке ашыруу иш-чара-

лары менен байланыштырылды. 

2019-жылы 30-сентябрда ӦkoFlussPlan эл аралык 

илимий-изилдөөчүлүк долбоорун ишке ашыруу мак-

сатында Германия жана Кыргызстандын ортосунда 

келишимге кол коюлган. Бул үч жылдык долбоор Гер-

маниянын жана Кыргызстандын уюмдары, окумуш-

туулары менен биргеликте ишке ашырылат.  

ӦkoFlussPlan долбоорунун негизги максаты ‒ 

Нарын дарыясынын жээгиндеги аллювиалдык токой-

лорду сактоо, ошондой эле жергиликтүү калк үчүн 

бул багыттагы туруктуу чечимдерди сунуштоо жана 

ишке ашыруу жана туруктуу энергетикалык ресурс-

тар менен камсыз кылуу. Бул максатта аллювиалдык 

токойлор жумушчу комплекстерге топтолот жана өз-

гөчө корголууга муктаж территорияларды аныктоо 

максатында алардын абалы анализделинет [6]. 

ӦkoFlussPlan долбоорунун алкагында С. Наама-

тов атындагы НМУнун Табигый-илимий билим берүү 

кафедрасынын окутуучулары жана студенттери 2019-

жылдын 1-октябрынан 17-октябрына чейин профес-

сор Бенно Кюгель жана профессор Ханс Шмит менен 

биргеликте илимий-изилдөө иштерин аткарышты. 

Экспедицияга чыгардан мурда Нарын дарыясы боюн-

ча маалыматтар талкууланып, экспедиция жүргүзү-

лүүчү жерлер профессор Бенно Кюгелдин көрсөтмө-

сүнүн негизинде үч бөлүккө бөлүнүп алынды: 1) Эки 

Нарын. 2) Куланак. 3) Ак-Талаа району, Ак-Тал айы-

лы.  

Илимий экспедиция Нарын дарыясынын жээгин-

де кездешкен майда курт-кумурскаларды ‒ биоинди-

каторлорду топтоо менен жүргүзүлдү. Бул үч аймакка 

жүргүзүлгөн экспедиция учурунда студенттер менен 

биргеликте төмөнкү жумуштар аткарылды жана ал 

жерлерден анализдер алынды. 

Биринчи анализ 2019-жылдын 1-октябрында Эки 

Нарын аймагында Нарын дарыясынын жээгинен 

майда курт-кумурскалардын өкүлдөрүнөн материал 

чогултулду. Экинчи анализди 2-октябрда Нарын 

районундагы Куланак айылынан, үчүнчү анализди 3-

октябрда Ак-Талаа районундагы Ак-Тал айылынан 

алынды. Үч анализ тең ар кандай аймактан, бирок 

Нарын дарыясынын жээгинен алынды. Материалдар 

тийиштүү зоологиялык куралдардын, жабдыктардын 

жардамында чогултулду. 

Мындан сырткары профессор Ханс Шмиттин 

көрсөтмөсү менен курсак буттуулардын (Gastropoda) 

түрлөрүнөн материал чогултулду. Курсак буттуулар 

да ар кандай жашоо чөйрөлөрүнөн: саздуу жерден, 

кургак жерден жана шагылдуу жерлерден чогултул-

ду. Чогултулган материалдар үч күн бою кафедранын 

лабораториясында изилденип, жасалгаланды. Чоң 

жана кичинекей көзөнөктүү электердин жардамында 

тазаланып, чоң жана кичинекей үлүлдөр өз-өзүнчө 

бөлүнүп алынды. Бөлүнүп алынган үлүлдөр спирт 

менен суунун аралашмасында колбаларга салынды. 

Акырында термостатка кургатылып, коллекциялар 

жасалды. Кармалып келген курт-кумурскалар да кур-

гатылып, андан да коллекциялар жасалды. Бул боюн-

ча изилдөөлөр дагы улантылууда. 

Биздин пикирибизде студенттер менен жүргүз-

гөн иш-чаралар жакшы натыйжа берди. Сабакта оку-

туучу маалыматты берип гана тим болбостон окутуу-

чу менен студент тең укукта болуп, бир максатка же-

түүгө бирдей аракет кылышат. Коюлган максатка же-

түү үчүн ар бири жеке салымын кошот, маалымат, 

идеялар менен алмашышып, студенттердин чыгар-

мачылык жөндөмдүүлүктөрү өнүгөт. Илимий экспе-

дициялар учурунда студенттер зоологиянын негизги 

методдорун практикалык иште жана экспериментал-

дык изилдөөлөрдө колдонуу, жаныбарларды талаа 

шартында жана лабораторияда байкоо, изилдөө жана 

алардын жыйынтыктарын көрсөтө билүү көндүмдөрү 

калыптандырылды жана өнүктүрүлдү. Мындан сырт-

кары студенттер долбоордун алкагында уюштурулган 

илимий экспедициялардын натыйжасында өз алдынча 

тажрыйбаларды коюу, лабораторияда кармалган ма-

териалды изилдеп, жасалгалоо, курт-кумурскалар, 

курсак буттуулардын биологиясы боюнча көп нерсе-

ни үйрөнүшкөндүктөрүн билдиришти. 

Жыйынтык. Кесиптик компетенция ‒ кесиптик 

милдеттерди чечүүдө практикалык тажрыйбанын, 

жөндөмдүүлүктүн жана билимдердин негизинде ий-

гиликтүү иш алып баруу жөндөмдүүлүгү экендигин 

такталды. Сунушталган окуу материалдары, изилдөө 

иштери студенттердин сабактын мазмунун жакшы тү-

шүнүүсүнө, эстеп калуу жөндөмдүүлүктөрүнүн, изил-

дөөчүлүк көндүмдөрүнүн өнүгүүсүнө жана биология 

илимине кызыгуусун арттырууга өбөлгө болду деп 

айтууга болот.  

